
Utaf þessu er hérmeð, samkvæmt lögum nr. 61, 10. nóv. 1905, takmörk 

svæðis þess, sem reisa má á verzlunarhús á Siglufirði, sett eftir framangreindum 

tillögum og uppdrætti, svo sem hér segir: 

Að norðan bein lína milli fjalls og fjöru tuttugu og fimm föðmum fyrir. 
norðan húsið Bakka. Að sunnan bein lína milli fjalls og fjöru tuttugu og fimm 

föðmum fyrir sunnan húsið Hlíðarhús. Að vestan fjallið. Að austan fjörðurinn. 

Jafnframt því að tilkynna yður þetta til frekari birtingar, skal lagt fyrir 

yður að sjá um, að eitt eintak af hinum framannefnda uppdrætti verði geymt: 

við skjöl hlutaðeigandi hrepps, og að hreppsnefndin láti setja og halda við á 

hreppssjóðs kostnað glöggum merkjum á takmörkum veræzlunarlóðarinnar, þar. 

sem þau eru ekki glögg af náttúrunnar hendi. 

Bréf stjórnarráðsins til lögreglustjóranna um framkvæmd tolllaganna. 

Svohljóðandi þingsályktun hefir verið samþykt á síðasta alþingi: 

Neðri deild alþingis ályktar að skora á stjórnina að hafa eftirlit með því, 

að gildandi tolllögum sé framfylgt svo stranglega sem auðið er og sérstaklega 
hlutast til um: 

1. að brytum á skipum hér við land s sé ekki látið haldast uppi að komast. hjá 
tollgreiðslu undir því yfirskyni, að hinar tollskyldu vörur heyri undir skips- 
forða. 

2. að ekki sleppi hjá tolli vörur, sem fluttar eru úr einu skipi í annað innan 
landhelgi, eða hafðar eru til neyzlu handa öðrum en skipverjum eða farþeg- 
um á því skipi, sem flytur hinar tollskyldu vörur. 

3. að útlendir fiskimenn og aðrir útlendir atvinnurekendur, er fara í útver hing- 
að til lands og dvelja hér að sumrinu og stunda hér fiskiveiðar eða aðra at- 

vinnu og nesta sig heiman að með vistum, greiði hér lögmæltan toll af öllum 

tollskyldum varningi, er þeir birgja sig eða láta sig birgja upp með heim- 
an að. 

4. að þeir, sem að öðru leyti reka nokkura verzlun í landhelgi, verði bæði að 
kaupa verzlunarleyfi, gjalda toll. af tollskyldum vörum og að öðru leyti gegna. 

öllum þeim þjóðfélagsgjöldum, sem lögmælt eru hér á landi. 

Þetta tilkynnist yður, herra sýslumaður, til eftirbreytni eftir því sem 
frekast er unt, og lög standa til. 

Bréf stjórnarráðsins tól sýslumannsins í Skagafjarðarsýslu um flutning 
þingstaðar. 

Samkvæmt tillögum yðar, herra sýslumaður, í bréfum, dags. 25. f. m. og 
3. p. m., og beiðni hreppsnefndarinnar í Hofsreppi, veitir stjórnarráðið hérmeð 

samþykki sitt til þess að þingstaður umgetins hrepps sé fluttur frá Hofi í Hofsós- 

kauptún, með því skilyrði, að hreppsnefndin annist um að til verði á hinum nýja 24. mai. 
þingstað hæfilegt hús til þinghalda. 

Þetta er yður til vitundar gefið til leiðbeiningar og til frekari birtingar. 

Bréf stjórnarráðsins til sýslumannsins í Eyjafjarðarsýslu um skifting Arn- 
arneshrepps í tvö sveitarfélög. 

Með bréfi yðar, herra sýslumaður, dags. 15. f. m., hefir hingað borist er- 

indi frá hreppsnefnd Arnarneshrepps um skifting þessa hrepps í tvö sveitarfélög, 

ásamt meðmælum sýslunefndar með því, að skiftingin verði leyfð. 

Útaf þessu skal hérmeð, samkvæmt sveitarstjórnarlögum 10. nóv. 1905, 
skipað svo fyrir sem hér segir: 

1. Arnarneshreppi í Eyjafjarðarsýslu skal skift í tvö sveitarfélög, þannig að 

takmörkin milli hinna nýju hreppa verði landamerkin milli jarðanna Hillna 

og Fagraskógs og nefnist ytri hlutinn Árskógshreppur en innri hlutinn haldi 

nafninu Arnarneshreppur., 

2. Öllum eignum, skuldum og sveitarþyngslum hins núverandi Arnarneshrepps, 

þeim er verða þegar skiftingin fer fram, skal skift til helminga milli hinna 

nýju hreppa, og eftir sama hlutfalli skal skifta sveitarþyngslum þeim, sem 

síðar kunna til að koma og eiga rót sína í félagsskap þeim, sem hingað til 

hefir átt sér stað milli hinna nýju hreppa. 

3. Aðskilnaður hreppanna skal fram fara þegar er hreppsnefndir hafa verið 

kosnar í hvorum hinna nýju hreppa, og skulu vera 3 hreppsnefndarmenn í 

hvorum þeirra, en þær skulu síðan framkvæma skiftinguna á eignum, skuld- 

um og sveitarþyngslum, en verði ágreiningur útaf skiftingunni, skal úr 

honum skorið af sýslunefnd, er einnig kveður á um fjallskil og afrétti. 

Þetta er yður hérmeð til vitundar gefið til leiðbeiningar, frekari aðgerða 

og birtingar, að því viðbættu, að með framangreindri fyrirskipan er engin breyt- 

ing gjörð á hinum forna Arnarneshreppi sem dómþinghá né manntalsþinghá. 

